
ሱረቱ አዝ-ዘልዘለህ
• (የመሬት መንቀጥቀጥ ምዕራፍ) የወረደው በመዲና ነው፡፡ 

• የምእራፉ አናቅፅ ብዛት (8) ናቸው፡፡

ከምዕራፉ ዓላማዎች፦

• ዝንጉ የሆኑ ልቦች ስለ ምርመራው ቀን እርግጠኛ ይሆኑ ዘንድ ልባቸውን 
በማንኳኳት የሚያነቃ ምዕራፍ ነው።

سورة الزلزلة

በአላህ ስም እጅግ በጣም ሩህሩህ በጣም አዛኝ በሆነው (እጀምራለሁ)

• (1) ምድር በትንሳኤው መድረስ ምክንያት ከባድ የሆነ መንቀጥቀጥን 
በተንቀጠቀጠች ጊዜ፤ 

• (2) ምድር በውስጧ ያሉትን ሙታንና ሌሎችንም ሸክሞችዋን ባወጣች ጊዜ፤

• (3) የሰው ልጅም ግራ በመጋባት “ምድር ምን ሆና ነው እንዲህ 
የምትንቀጠቀጠው” ባለጊዜ፤

(4) በዚያን በታላቅ ቀን ምድር በላይዋ ላይ የተሠራውን መልካምም ይሁን 
መጥፎ ተግባር በምታወራበት ጊዜ፤

(5) ይህንንም የምትናገረው አላህ ይህንን ያዘዛት ያሳወቃት በመሆኑ ነው። 
(በዚያ ቀን ወሬዎቿን ትናገራለች፡፡)

(6) በዚያን ታላቅ ቀን ምድር በምትንቀጠቀጥበት ቀን ሰዎች በቡድን ሆነው 
በዱንያ ህይወት ይሠሩት የነበረውን የሥራ ውጤት ለመመልከት ለማየት 
ከምርመራው ስፍራ (ከመቆሚያው ስፍራ) ይወጣሉ፡፡ (በተለያየ አቅጣጫም 
ይሠለፋሉ)

• (7) የቁጫጭ (የብናኝ) ክብደት ያክል መልካም ሥራ የሠራ ከፊት ለፊቱ 
ያገኘዋል። 

• (8) የብናኝ ክብደት ያክልም ክፉ ሥራ የሠራ እንዲሁ ከፊት ለፊቱ 
ያገኘዋል።

ከሱረቱ አዝ-ዘልዘለህ (ከመሬት መንቀጥቀጥ ምዕራፍ) ከምናገኛቸው 
አንኳር ነጥቦች ዋና ዋናዎቹ፡-

1. የትንሳኤ ቀን መከራ ከባድ መሆኑንና ሁኔታዎች እንደሚለዋወጡ፤ 

2. የሰው ልጆች በዚህች ዓለም በሰሩት ስራ ለመመርመር እንደሚቀሰቀሱ፤ 

3. ምድር ስለ ሰው ልጅ ሥራ የምትመስክር መሆኑን።

4. የሰው ልጅ መልካም ስራም ሆነ መጥፎ ተግባርን ትንሽ ነው በሚል መናቅ 
እንደሌለበትና ሁለተኛው ዓለም ከፍተኛ 
ዝግጅት እንደሚያስፈልገው ያሳያል፡፡

